
Скопје, јануари  2009 година

Врз основа на член 50, став 1 точка 3 од Законот за локална самоуправа („Службен весник на РМ” број 05/02) и член 52 став 1 од Статутот на Општина Аеродром („Службен гласник на Град Скопје” број 07/05), градоначалникот  на Општина Аеродром, донесе

Р Е Ш Е Н И Е

за објавување на Одлуката за времено финансирање на  Општина Аеродром 

во периодот 1 јануари – 31 март 2009 година

Се објавува Одлуката за времено финансирање на  Општина Аеродром во периодот 1 јануари – 31 март 2009 година, донесена на деведесет и втората седница на Советот на Општина Аеродром одржана на ден 23.01.2008 година.
Број 08-309/3                                                                                     
    Градоначалник

23 јануари  2009 година                                                             КирилТодоровски с.р.

Скопје


Врз основа на членовите 31 и 32  од Законот за буџетите (“Службен весник на РМ” бр. 64/2005),  член 28 од Законот за финансирање на единиците на локалната самоуправа  (“Службен весник на РМ” бр. 61/04, 96/04 и 67/07)  и член 24 од Статутот на Општина Аеродром (“Службен гласник на Град Скопје” бр. 07/05)  Советот на Општина Аеродром на деведесет и втората седница одржана на 23.01.2009 година, донесе

О Д Л У К А 

за времено финансирање на  Општина Аеродром 

во периодот 1 јануари – 31 март 2009 година

Член 1


До донесувањето на Буџетот на Општина Аеродром за 2009 година финансирањето на потребите на Општината  ќе се врши согласно оваа Одлука за времено финансирање на Општина Аеродром за периодот 1 јануари 2009 година до донесувањето на Буџетот, а најдоцна до 31 март 2009 година (во натамошен текст : Одлука ).

Член 2 


Градоначалникот на Општина Аеродром одобрува исплата на средства од финансискиот план за основниот буџет, самофинансирачките активности и за блок дотациите, за секој месец, по сметки, по потпрограми и ставки од буџетот, но најмногу до една третина од вкупно извршените расходи во првиот квартал од претходната фискална година најдоцна до 31 март.

Финансискиот план за спроведување на временото финансирање на Општина Аеродром ќе биде усогласен со пресметката од Министерството за финансии на Република Македонија, Сектор за трезор. 


Согласно финансискиот план за времено финансирање на Општина Аеродром, износите кои се однесуваат за периодот од 01.01.2009 до 31.03.2009 година изнесуваат 32.362.838,50 денари за основниот буџет,  8.671.443,50 денари за самофинансирачки активности на општинските буџетски корисници, како и 49.448.437,00 за блок дотациите на општинските буџетски корисници.

Член 3 


Остварените приходи и расходи по видови во периодот 01.01.2009 до 31.03.2009 година се составен дел на Буџетот на Општина Аеродром за 2009 година.

Член 4


Оваа Одлука влегува во сила со денот на донесување и се применува од 01.01.2009 година до 31.03.2009 година, а ќе се објави во “Службен гласник на Општина Аеродром”. 

Број 07-309/2                                                                              Претседател на совет 
23 јануари 2009  година                                                           на Општина Аеродром

Скопје                                                                                            Сашо Петковски с.р.
Врз основа на член 50, став 1 точка 3 од Законот за локална самоуправа („Службен весник на РМ” број 05/02) и член 52 став 1 од Статутот на Општина Аеродром („Службен гласник на Град Скопје” број 07/05), градоначалникот  на Општина Аеродром, донесе

Р Е Ш Е Н И Е

за објавување на Одлуката за извршување на Буџетот на Општина Аеродром за 2009 година
Се објавува Одлуката за извршување на Буџетот на Општина Аеродром за 2009 година, донесена на деведесет и втората седница на Советот на Општина Аеродром одржана на ден 23.01.2008 година.
Број 08-309/7                                                                                        Градоначалник

23 јануари  2009 година                                                             КирилТодоровски с.р.

Скопје

Врз основа на член 36, став 1, точка 2 од Законот за локална самоуправа (“Службен весник на Р.М.” бр.5/2002), член 23 став 5 од Законот за финансирање на единиците на локалната самоуправа (“Службен весник на Р.М.” бр. 61/2004 и 96/2004) и член 24 од Статутот на Општина Аеродром (“Службен гласник на Град Скопје бр. 07/05), Советот на Општина Аеродром на деведесет и втората седница одржана на 23.01.2009 година, донесе

О Д Л У К А

за извршување на Буџетот на Општина Аеродром за 2009 година

Член 1

Буџетот на Општина Аеродром за 2009 година (во понатамошниот текст Буџетот), се извршува според одредбите на оваа Одлука.

Член 2

Буџетот на Општината се состои од: Основен буџет; Буџет на самофинансирачки активности; Буџет на донации; Буџет на блок дотации.

Член 3

Корисниците на средствата на Буџетот се должни утврдените средства во Буџетот да ги користат наменски, рационално и економично.

Член 4

Расходите утврдени со буџетот се максимални износи над кои буџетските корисници не можат да преземаат обврски. 


За преземање на нови обврски до советот на општината мора да се предложи нов извор на средства или да се предложи намалување на другите расходи во сразмерен износ.

Член 5

Градоначалникот на општината ја следи реализацијата на планот на приходите и другите приливи на основниот буџет на општината.  


Доколку во текот на годината очекуваните приходи и други приливи се реализираат на: 

· пониско ниво од одобрениот план, но не повеќе од 5%, градоначалникот ги намалува одобрените средства на основниот буџет и доставува измени и дополнувања на буџетот на општината, до советот на општината.;

· со отстапување на планот на приходите и другите приливи повисоко од 5%, градоначалникот доставува измени и дополнувања на буџетот на општината, до советот на општината.

Член 6 

Пренамената во рамките на одобрените буџети на буџетските корисници ја одобрува советот на општината. 


Во рамките на расходите утврдени во Буџетот на буџетскиот корисник, корисникот може да врши прераспределба меѓу расходните ставки, програми и потпрограми по претходно одобрување од советот на општината.

По исклучок буџетскиот корисник не може да врши пренамени на буџетот со кој се: зголемува буџетот одобрен за плати и надоместоци и намалуваат одобрените средства за одредени капитални програми.

Член 7

Буџетските корисници, во услови кога во буџетот на самофинансирачки активности; буџетот на донации и/или буџетот на дотации, планираните приходи и други приливи не се реализираат односно се реализираат над планираниот износ, доставуваат барање за намалување/зголемување на планот на приходите и другите приливи и планот на одобрените средства во овие буџети, за кои градоначалникот доставува измени и дополнувања на буџетот на општината до советот на општината.
Член 8

Буџетските корисници по усвојувањето на буџетот изготвуваат годишен финансиски план по квартали за користење на одобрените средства. Користењето на средствата во даден квартал буџетскиот корисник го извршува врз основа на финансискиот план по месеци.

Член 9

Исплатата на платите на вработените во општината ќе се извршува во рамките на обезбедените средства во буџетот, односно нето платите се утврдуваат за: избраните и именуваните лица нето појдовната основа за 1 коефициент изнесува просечно исплатената месечна нето плата по вработен во Републиката за претходната година, зголемена за 10%, почнувајќи од 01.09.2009 година, за вработените кои имаат статус на државни службеници, вредноста на бодот за утврдување на нето платите изнесува 48,52 денари, и истиот, почнувајќи од 01.09.2009 година, се зголемува за 10% годишно, а за вработените кои немаат статус на државни службеници, Градоначалникот на општината утврденото право на нето плата може да го зголеми за 10%, започнувајќи со исплатата на платата за септември 2009 година.

Општинските буџетски корисници кои се финансираат со блок дотации од општинскиот буџет се задолжени два дена пред исплатата на плати до општината да достават барање за одобрување на средства за плати кон кое ги приложуваат обрасците ПДД-МП и МП-1, копија од рекапитулацијата за пресметани нето и бруто-плати, образец Ф-1 за бројот на вработените по име и презиме, бруто и нето-плата како и други податоци во пишана и електронска верзија за односниот месец за кој се однесува исплатата.
По извршената контрола согласно планираните средства во буџетот на општината, градоначалникот на општината одделните пресметки на локалните јавни установи ги доставува до ресорното Министерство од кое се трансферира блок дотацијата.

Исплатата на плати на општинските буџетски корисници кои се финансираат со блок дотации од општинскиот буџет ја контролира и одобрува Министерството за финансии.
Во случај на нови вработувања, општинските буџетските корисници кои се финансираат со блок дотации од општинскиот буџет кон пресметката за плата се должни да достават известување за обезбедени финансиски средства и да приложат образец М-1.

Член 10
 На членовите на Советот на општината им припаѓа месечен надоместок за присуство на седниците на советот и надоместок на патните и дневните трошоци.

Средствата за исплата на надоместоците од ставот 1 на овој член се обезбедуваат во буџетот на општината.
Месечниот надоместок за присуство на седници на советот се утврдува на 84 % од просечната месечна нето плата во Републиката исплатена за претходната година.
На претстедателот на советот на општината за раководењето и организирањето на работата на советот, надоместокот од ставот 3 се зголемува за 30%.

Месечниот надоместок за присуство на седниците на советот се исплатува за присуство на сите седници на советот во тековниот месец.“

Месечниот надоместок за присуство на седниците на советот се намалува за 30% за секое отсуство од седница на советот.

Месечниот надоместок за присуство на седниците на советот не се исплатува, доколку членот на советот не присуствувал на ниту една седница на советот во тековниот месец.

Месечниот надоместок за присуство на седниците на советот не се исплатува, доколку советот во тековниот месец не одржал седница.

На членовите на советот на општината им се исплатуваат надоместоци за патни и дневни трошоци за службени патувања во земјата и странство според прописите кои се однесуваат на државните службеници вработени во општинската администрација.
Член 11
Надоместокот за превоз до и од работно место, по претходно дадена писмена изјава, се исплатува само за вработените чие место на живеење е оддалечено над 2,5 км од работното место во висина на цената на јавниот превоз, но не повеќе од 900 денари.

На вработените на кои врз основа на официјално одобрение им е дозволено да користат службени возила за личен превоз до и од работното место не им следува надоместок за превоз.

Член 12
Надоместокот за храна во текот на еден месец (доколку исхраната не е организирана) изнесува 2.300 денари месечно.

Член 13

Надоместокот за дневница за службено патување во Републиката без трошоците за ноќевање изнесува  800 денари.
Доколку патувањето траело повеќе од 12 часа се исплатува цела дневница.

За патување во траење од 8 до 12 часа се исплатува 50% од утврдениот износ во ставот 1 од овој член.
Доколку на вработениот му се обезбедени ноќевање и исхрана му следува 20% од утврдениот износ во ставот 1 од овој член.

Член 14
За деновите кога вработениот е на службен пат, боледување, годишен одмор или отсуство од работа по друг основ надоместокот за превоз и храна не се исплатуваат.

Член 15
Во случај на боледување подолго од шест месеци и во случај на потешки последици од елементарни непогоди во смисла на Законот за заштита и спасување, на вработениот во општината и општинските буџетски корисници му се исплатува помош во висина од една последна исплатена просечна плата во органот каде е вработен.

Во случај на смрт на вработениот во општината и општинските буџетски корисници, на неговото семејство му припаѓа парична помош во износ од две последни исплатени просечни месечни плати во органот каде што бил вработен работникот, но не повеќе од 30.000 денари.

На вработениот во општината и општинските буџетски корисници, во случај на смрт на член на потесното семејство (родител, брачен другар, деца родени во брак или вон брак, посиноците, посвоените деца и децата земени на издржување) доколку живеел во заедница, му припаѓа парична помош во висина на една последна исплатена просечна месечна плата во органот каде што е вработен, но не повеќе од 15.000 денари по семејство.

Живеењето во заедница подразбира вработениот во општината и општинските буџетски корисници и членот на потесното семејство да се со место на живеење на иста адреса што се докажува со документ за идентификација (лична карта или пасош).

Надоместоците од ставовите 1 и 2 на овој член се исплатуваат по претходно доставено барање во тековната, односно во наредната година.

Сите исплати на горенаведените надоместоци се вршат врз основа на претходно оформена и комплетирана документација и донесено решение од страна на Градоначалникот на општината.

Средствата за овие намени се планираат во буџетот на општината во Потпограма Д0-Градоначалник, потставка 413110 - Тековни резерви (разновидни расходи).
Член 16
Надоместокот за отпремнина за пензионирање на вработениот во општината и општинските буџетски корисници се исплаќа врз основа на  Законот за исплата на платите во Република Македонија, а во буџетот на општината овие средства се планираат во Потпрограмата Д0- Градоначалник, потставка 464940 - Трансфери при пензионирање.
Член 17
Користењето на средствата од буџетот на општината за вршење на функциите на буџетските корисници се набавуваат со фактури во кои посебно се искажуваат расходите по поодделни ставки, почитувајќи ги одредбите од Законот за јавните набавки.

Набавката на стоки и вршењето на услуги може да се врши и со сметкопотврди во случај кога за расходите неможе да се издаде фактура и само во ограничени поединечни износи во противвредност oд 500 EUR каде задолжително мора да биде приложена фискална сметка, при што расходите треба да бидат искажани по соодветниот вид на расход.
Член 18
Во буџетот на општината за финансирање на непланирани или помалку планирани расходи можат да се планираат средства како постојана и тековна резерва.

Постојаната и тековната резерва не можат да надминат 3% од вкупно планираните средства во основниот буџет на општината.

За средствата утврдени во буџетот на општината во рамките на резервите (постојана и тековна буџетска резерва), одлучува советот на општината, а ги извршува Градоначалникот. 

По исклучок на ставот (3) на овој член, за користење на средствата од резервите до износ најмногу до 30.000 денари одлучува Градоначалникот.

Градоначалникот на општината му поднесува на Советот на општината годишен извештај за користењето на средствата од резервите.

Член 19

За средствата утврдени во програма Д - Градоначалник, потпрограма - Д0 - Градоначалник, за средствата утврдени во буџетот на општината на потставките :


463110 - трансфери до здруженија на граѓани;


463120 - трансфери до спортски клубови;


463160 - трансфери до хуманитарни организации и 


463190 - останати трансфери до невладини организации,

464990 - други трансфери одлучува градоначалникот, но најмногу до износ од 30.000,00 денари. 
Член 20
Средствата утврдени во Буџетот и распоредени во поодделните програми и потпрограми ги извршува градоначалникот на општината.

Член 21
Единицата на локална самоуправа може да вработува нови работници и да пополнува испразнети работни места под услов, ако за тоа се обезбедени средства во буџетот на општината. За обезбедените средства Градоначалникот на општината дава писмено известување за обезбедени средства, по претходно дадено позитивно мислење од Агенцијата за државни службеници на актите за систематизација.
Член 22
Кога приходите што му припаѓаат на Буџетот се погрешно уплатени или се наплатени во износ поголем од утврдениот, погрешно или повеќе наплатениот износ се враќа првенствено на товар на видот на приходите на кои се уплатени, а доколку такви приходи нема, тогаш на товар на другите приходи на Буџетот.

Повратот на погрешно, на повеќе уплатени, односно наплатени приходи се врши со решение на градоначалникот, освен во случаите каде надлежноста им припаѓа на други органи.

Член 23
Буџетот на Општина Аеродром се извршува од 01.01.2009 до 31.12.2009 година.

Член 24
Оваа Одлука влегува во сила со денот на објавувањето во “Службен гласник на Општина Аеродром”, а ќе се применува од 01.01.2009 година.

Број 07-309/6                                                                              Претседател на совет 
23 јануари 2009  година                                                           на Општина Аеродром

Скопје                                                                                            Сашо Петковски с.р.
Врз основа на член 50, став 1 точка 3 од Законот за локална самоуправа („Службен весник на РМ” број 05/02) и член 52 став 1 од Статутот на Општина Аеродром („Службен гласник на Град Скопје” број 07/05), градоначалникот  на Општина Аеродром, донесе

Р Е Ш Е Н И Е

за објавување на Одлуката за  утврдување денарски благајнички максимум за 2009 година
Се објавува Одлуката за  утврдување денарски благајнички максимум за 2009 година, донесена на деведесет и втората седница на Советот на Општина Аеродром одржана на ден 23.01.2008 година.
Број 08-309/9                                                                                         Градоначалник

23 јануари  2009 година                                                             КирилТодоровски с.р.

Скопје

Врз основа на член 20 од Законот за платниот  промет („Службен весник на РМ“ 113/07, 22/08), Советот на Општина Аеродром на својата деведесет и вотрата седница одржана на 23.01.2009 година ја донесе следнава

О Д Л У К А 

за  утврдување денарски благајнички максимум за 2009 година
Член 1

Со оваа одлука се утврдува денарски благајничкиот максимум за 2009 година во износ од 30.000,00 денари.

Член 2 

Оваа одлука стапува во сила со денот на објавувањето во „Службен гласник на Општина Аеродром“, а ќе се применува од 1 јануари 2009 година.

Број 07- 309/8                                                                             Претседател на совет 
23 јануари 2009  година                                                           на Општина Аеродром

Скопје                                                                                            Сашо Петковски с.р.
Врз основа на член 50, став 1 точка 3 од Законот за локална самоуправа („Службен весник на РМ” број 05/02) и член 52 став 1 од Статутот на Општина Аеродром („Службен гласник на Град Скопје” број 07/05), градоначалникот  на Општина Аеродром, донесе

Р Е Ш Е Н И Е

за објавување на Одлуката за  утврдување девизен благајнички максимум за 2009 година
Се објавува Одлуката за  утврдување девизен благајнички максимум за 2009 година, донесена на деведесет и втората седница на Советот на Општина Аеродром одржана на ден 23.01.2008 година.
Број 08-309/5                                                                                       Градоначалник

23 јануари  2009 година                                                             КирилТодоровски с.р.

Скопје

Врз основа на член 20 од Законот за платниот  промет („Службен весник на РМ“ 113/07, 22/08), Советот на Општина Аеродром на својата деведесет и втора одржана на 23.01. 2009 година ја донесе следнава

О Д Л У К А

за  утврдување девизен благајнички максимум за 2009 година
Член 1

Со оваа одлука се утврдува девизниот благајнички максимум за 2009 година во износ од 500,00 ЕУР.

Член 2 

Оваа одлука стапува во сила со денот на објавувањето во „Службен гласник на Општина Аеродром“, а ќе се применува од 1 јануари 2009 година.

Број 07-309/4                                                                              Претседател на совет 
23 јануари 2009  година                                                           на Општина Аеродром

Скопје                                                                                            Сашо Петковски с.р.
Врз основа на член 50, став 1 точка 3 од Законот за локална самоуправа („Службен весник на РМ” број 05/02) и член 52 став 1 од Статутот на Општина Аеродром („Службен гласник на Град Скопје” број 07/05), градоначалникот  на Општина Аеродром, донесе

Р Е Ш Е Н И Е

за објавување на Буџетски календар на Општина Аеродром

за подготовка на Буџетот на општината за 2010 година

Се објавува Буџетскиот календар на Општина Аеродром за подготовка на Буџетот на општината за 2010 година, донесен на деведесет и втората седница на Советот на Општина Аеродром одржана на ден 23.01.2008 година.
Број 08-309/11                                                                                       Градоначалник

26 јануари  2009 година                                                             КирилТодоровски с.р.

Скопје

Врз основа на член 27 од Законот за финансирање ан единиците на локалната самоуправа (“Службен весник ан РМ” бр. 61/04 и 96/04) и член 24 од Статутот на Општина Аеродром (“Службен гласник на Град Скопје” бр. 7/05), Советот на општината на девдесет и втората седница одржана на 23.01..2009 година донесе
БУЏЕТСКИ КАЛЕНДАР НА ОПШТИНА АЕРОДРОМ

ЗА ПОДГОТОВКА НА БУЏЕТОТ НА ОПШТИНАТА ЗА 2010 ГОДИНА

Член 1


Со овој Буџетски календар за подготовка на буџетот на Општина Аеродром за 2010 година се утврдуваат роковите и носителите на активностите за подготовка на буџетот.

Член 2

Роковите и носителите на активностите за подготовка на буџетот за 2010 година се утврдени во следната табела:

	ДАТУМ/ РОК
	 БУЏЕТСКИ АКТИВНОСТИ- ОДГОВОРНОСТ

	декември 2008
	Советот на општината го донесува буџетскиот календар

	април 2009
	Министерот за финансии доставува до Владата на   Република  Македонија Фискална стратегија на РМ за наредните три години

	април 2009
	Советот на општината разгледува развојни документи за 2010 година

	мај-јуни 2009
	Градоначалникот подготвува општински буџетски циркулар со образложение за потребните средства до општинските буџетски  корисници

	Јуни-јули 2009
	Општинските буџетски корисници ги доставуваат предлог пресметките за наредната година со образложение за висината на износите по позиции

	јули- август 2009         
	Секторот за финансии врши преговарање и анализирање на доставените предлог пресметки и ги одредува приоритетите и одредбите за новиот Предлог - буџет

	август-септември 2009
	Разгледување на нови барања и предлози по кои одлучува и дава насоки Градоначалникот 

	30 септември 2009
	Министерот за финансии доставува буџетски циркулар со насоки за изготвување на Предлог буџетот за 2010 

	октомври-ноември 2009
	Градоначалникот го разгледува и одобрува Предлог - буџетот за 2010 подготвен од страна на Секторот за финасии на општината 

	ноември 2009
	а. Предлог-буџетот се доставува до Советот на општината 

б. Се објавува содржината на Предлог-буџетот и  се дава достапност на јавноста   

в. Се одржуваат јавна расправи

	декември 2009
	До Советот се доставува конечен Предлог-буџет од страна на градоначалникот

	декември 2009
	Се води расправа во телата на Советот на општината

	до 31 декември 2009
	Седница на Советот на општината за донесување на Буџетот за 2010 година


Член 3 

Буџетскиот календар за подготовка на Буџетот на Општина Аеродром за 2010 година се применува со денот на донесувањето и ќе се објави во “Службен гласник на Општина Аеродром”. 

Број 07-309/10                                                                            Претседател на совет 
26 јануари 2009  година                                                           на Општина Аеродром

Скопје                                                                                            Сашо Петковски с.р.
С О Д Р Ж И Н А

